ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԲՈՒԼՂԱՐԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՓՈՍՏԻ ԵՎ ՀԵՌԱՀԱՂՈՐԴԱԿՑՈՒԹՅԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՉԵՂՅԱԼ ՀԱՅՏԱՐԱՐՄԱՆ ՎԵՐԱԲԵՐՅԱԼ
Բուլղարական կողմը առաջարկել է չեղյալ հայտարարել 1999թ. դեկտեմբերի   1-ին ստորագրված «Հայաստանի Հանրապետության Կառավարության և Բուլղարիայի Հանրապետության Կառավարության միջև փոստի և հեռահաղորդակցության բնագավառում համագործակցության մասին» համաձայնագիրը (այսուհետ՝ Համաձայնագիր)՝ հաշվի առնելով, որ ներկայումս երկու երկրների միջև գործում են հետևյալ փաստաթղթերը.	
•	2004թ. հոկտեմբերի 5-ին ստորագրված «Հայաստանի Հանրապետության և Բուլղարիայի Հանրապետության միջև կապի, տեղեկատվական և հեռահաղորդակցության տեխնոլոգիաների ոլորտում համագործակցության մասին» հռչակագիր,
•	2018թ. փետրվարի 12-ին ստորագրված «Հայաստանի Հանրապետության Կառավարության և Բուլղարիայի Հանրապետության Կառավարության միջև տեղեկատվական տեխնոլոգիաների և կապի ոլորտներում համագործակցության մասին» համաձայնագիր: 
Համաձայնագրի չեղյալ հայտարարումը հետևանքներ չի կարող  ունենալ փոստի և հեռահաղորդակցության բնագավառում հայ-բուլղարական համագործակցության վրա, քանի որ վերոնշյալ երկու փաստաթղթերով կարգավորվում են Համաձայնագրով ստանձնած երկկողմ պարտավորությունները:
Ելնելով վերոգրյալից տեղեկացնում ենք, որ ՀՀ բարձր տեխնոլոգիական արդյունաբերության նախարարությունը նպատակահարմար է համարում 1999թ. դեկտեմբերի 1-ին ստորագրված «Հայաստանի Հանրապետության Կառավարության և Բուլղարիայի Հանրապետության Կառավարության միջև փոստի և հեռահաղորդակցության բնագավառում համագործակցության մասին» համաձայնագրի չեղյալ հայտարարումը և «Միջազգային պայմանագրերի մասին» ՀՀ օրենքի 22-րդ հոդվածով նախատեսված ընթացակարգերին համաձայն՝ նախաձեռնել է Համաձայնագրի չեղյալ հայտարարման գործընթաց:

